
Original Middle Scots

I come from hevin heich to tell 
The best nowells that e’er befell.  
To you thir tythings trew I bring 
And I will of them say and sing.

This day to you is born ane child 
Of Marie meik and Virgin mild. 
That blissit bairn bening and kind  
Sall you rejoyce baith hart and mind. 

Lat us rejoyis and be blyth 
And with the Hyrdis go full swyth 
And see what God of his grace hes done 
Throu Christ to bring us to his throne. 

My saull and life stand up and see 
Wha lyis in ane cribbe of tree. 
What Babe is that, sa gude and fair 
It is Christ, God’s Son and Air.

O my deir hart, yung Jesus sweit 
Prepair thy creddill in my spreit! 
And I sall rock thee in my hart 
And never mair fra thee depart.

Bot I sall praise thee evermoir 
With sangis sweit unto thy gloir 
The kneis of my hart sall I bow 
And sing that rycht Balulalow. 

heich – pron. heech (ch as in loch) 
meik – pron. meek 
bening – pron. benin 
Hyrdis – pron. hurdiss 
swyth – pron. swiheeth 
spreit – pron. spreet 
sangis – pron. sangiss 
gloir – pron. glor

Modern English Translation

I come from high heaven to tell 
The best nowells that ever were. 
To you their true tidings I bring 
And of them will I speak and sing. 

Today is born to you a child 
Of the Virgin Mary, meek and mild, 
That blessed child gentle and kind 
Shall gladden both your heart and mind. 

Let us now rejoice and be merry 
And with the shepherds go quickly 
To see what God’s grace has done 
Through Christ, to bring us to his throne. 

My soul and life stand up to see 
Who lies there in a wooden crib. 
What child is that, so good and fair? 
It is Christ, God’s own son and heir. 

O my dear heart, young Jesus sweet 
Prepare your cradle in my spirit! 
And I shall rock you in my heart 
And never more from you depart. 

But I shall praise you evermore 
With sweet songs to your glory. 
I shall bow the knees of my heart 
And sing that bright lullaby.    

